
Llywodraeth Cymru
Welsh Government

Huw Irranca-Davies AS
Cadeirydd y Pwyllgor Deddfwriaeth, Cyfiawnder a’r Cyfansoddiad

1 Rhagfyr 2021

Annwyl Huw

Diolch am eich llythyr dyddiedig 18 Tachwedd ynghylch Rheoliadau lechyd Anifeiliaid,
lechyd Planhigion, Hadau a Thatws Hadyd (Diwygiadau Amrywiol) 2021.

Nodaf sylwadau’r Pwyllgor ynghylch yr egwyddor sy’n golygu na ddylai unrhyw is-
ddeddfwriaeth sy’n effeithio ar bwerau’r Senedd gael ei llunio heb gymeradwyaeth y
Senedd, yn amodol ar derfynau amser. Dylid nodi, fodd bynnag, y cafodd cydsyniad i'r
Offeryn Statudol ei roi i Lywodraeth y DU gan y Gweinidog Newid Hinsawdd cyn i
ymrwymiad Prif Weinidog Cymru ddod i rym ar 11 Hydref. O’r herwydd cafodd Rheol
Sefydlog 30C ei dilyn adeg rhoi’r cydsyniad.

Tynnir sylw’r Pwyllgor yn ogystal at y ffaith bod tri fframwaith yn gysylltiedig a'r
swyddogaethau o fewn yr Offeryn Statudol; Amrywogaethau a Hadau Planhigion, lechyd
Planhigion ac lechyd a Lles Anifeiliaid. Cafodd y rhain eu cymeradwyo’n amodol gan
Weinidogion ar ddiwedd y cyfnod pontio ac maent wedi bod yn weithredol ers dechrau’r
flwyddyn. Mae’r penderfyniad i roi cydsyniad Deddfwriaethol yn broses ar wahan ond mae’r
tri fframwaith yn ei gwneud hi’n bosibl cynnal trafodaethau ynghylch materion polisi,
materion rheoleiddio a materion gweithredol drwy’r grwpiau sydd wedi’'u sefydlu rhwng y
pedair llywodraeth.

Canolfan Cyswllt Cyntaf / First Point of Contact Centre:

Bae Caerdydd - Cardiff Bay 0300 0604400
Caerdydd « Cardiff Gohebiaeth.Lesley.Griffiths@llyw.cymru
CF99 1SN Correspondence.Lesley.Griffiths@gov.wales

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

Cafodd cydsyniad ei roi i'r Offeryn Statudol yn sgil yr angen i fynd i'r afael & methiannau
cyfraith yr UE a ddargedwir i weithredu’n effeithiol ar 61 i'r Deyrnas Unedig ymadael &’r
Undeb Ewropeaidd. Mae hyn yn sicrhau y gall dulliau rheoli ar gyfer iechyd planhigion ac
iechyd anifeiliaid weithredu’n effeithiol er mwyn diogelu bioamrywiaeth a chefnogi masnach
rhwng Prydain Fawr a’r trydydd gwledydd perthnasol.

